8-րդ կրթական հարթակ
5-րդ շաբաթ
Նախորդ դասի գիտելիքների ստուգում։ 
Դասասկզբյան հարց ու պատասխան աշակերտների հետ
Դասը սկսել դպրոցի ուխտով։ Անհրաժեշտության դեպքում ուխտի տեքստը նորից մեկնաբանել։
Գրականություն  - «Իմ խաղաղ երեկոն է հիմա» Վահան Տերյան
Ի՞նչ տրամադրություն է արտահայտում բանաստեղծությունը:
Ո՞ր տողերն են հատկապես ներկայացնում հոգեվիճակը։
Ինչպե՞ս կբացատրեք «Սև օրեր» արտահայտությունը։
Ի՞նչ զգացողություններ է աrաջացնում այս բանաստեղծությունը։

Բառագիտություն  
Վերհիշել հետևյալ բառերի բացատրությունները.
բեկում – կործանում,խորտակում
մոլոր– շփոթված
նշանավոր – մեծ նշանակություն ունեցող
մեղմալույս – մեղմ լույս ունեցող
անուրջ – երազ
Վերհիշել հետևյալ բառերի հոմանիշները. 
խաղաղ-հանգիստ
ավագ– ավելի մեծ
նետել- շպրտել, գցել
մենավոր – միայնակ
Վերհիշել հետևյալ բառերի հականիշները.
ապագա – անցյալ
անկեղծ – կեղծավոր 
բնական – արհեստական
հաշտ – խռով

Քերականություն - Թվական, թվականի տեսակները, Գ-Կ-Ք բաղաձայնների ուղղագրական և ուղղախոսական կանոնների ամփոփում։
Ո՞րն է թվականը։
Որո՞նք են թվվականի տեսակները։
Տնային հանձնարարությունների ստուգում։

[bookmark: _Hlk113570677]Մշակույթ – Վահան Տերյան
Ե՞րբ և որտե՞ղ է ծնվել Տերյանը։
Որտե՞ղ է սովորել։
Ե՞րբ է մահացել Տերյանը։

ՆՈՐ ԴԱՍ
[bookmark: _Hlk113569202]Գրականություն - «Իտալացի աղջկա երգը» Միքայել Նալբանդյան։
Բառագիտություն – թեմատիկ բառերի բացատրություն, հոմանիշներ, հականիշներ, Է-ի և Ե-ի  ուղղագրություն։
Քերականություն – Դերանուն, դերանվան տեսակները, էջ 60։
Ուղղագրություն – «Ե»-ի և «Է»-ի ուղղագրությունն ու ուղղախոսությունը։
Մշակույթ -  Միքայել Նալբանդյանի կենսագրությունը, գործունեությունը։
Գրականություն - Իտալացի աղջկա երգը», Միքայել Նալբանդյան




Մեր հայրենիք, թշվառ, անտեր,
Մեր թշնամուց ոտնակոխ,
Յուր որդիքը արդ գանչում է
Հանել յուր վրեժ, քեն ու ոխ”:
“Մեր հայրենիք շղթաներով
Այսքան տարի կապկապած,
Յուր քաջ որդոց սուրբ արյունով
Պիտի լինի ազատված”:
“Ահա՛, եղբայր, քեզ մի դրոշ,
Որ իմ ձեռքով գործեցի,
Գիշերները ես քուն չեղա,
Արտասուքով լվացի”
“Նայի՛ր նորան, երեք գունով,
Նվիրական մեր նշան,
Թո'ղ փողփողի թշնամու դեմ,
Թո'ղ կործանվի Ավստրիան”:
“Ինչքան կին մարդ, մի թույլ էակ,
Պատերազմի գործերում
Կարե օգնել յուր եղբորը,
Զանց չարեցի քո սիրու”:
“Ահա՛ իմ գործ, ահա՛ դրոշ,
Շուտ ձի հեծի'ր քաջի պես,
Գնա' փրկել մեր հայրենիք,
Պատերազմի վառ հանդես”:
“Ամենայն տեղ մահը մի է,
Մարդ մի անգամ պիտ մեռնե.
Բայց երանի՜, որ յուր ազգի
Ազատության կը զոհվի”:
“Գնա՛, եղբայր, աստված քեզ հույս,
Ազգի սերը քաջալեր,
Գնա', թեև չեմ կարող գայ,
Բայց իմ հոգին քեզ ընկեր”:
“Գնա՛ մեռիր դու քաջի պես,
Թող չտեսնե թշնամին
Քո թիկունքը, թող նա չասե
Թե վատ է իտալացին”:
Ասաց. տվեց օրիորդը
Յուր եղբորը մի դրոշ,
Մետաքսից էր, ազնիվ գործած,
ՈՒր երեք գույն կան որոշ:
Եղբայրն առավ և ողջունեց
Յուր սիրական քնքուշ քույր,
Առավ զենքը, սուր, հրացան,
Հեծավ յուր ձին սևաթույր:
- Քույրի՜կ, - գանչեց քաջ պատանին, -
Մնա՛ս բարյավ, սիրական,
Այս դրոշակին պիտի նայի
Ամբողջ բանակն իտալյան:
Նա սո՛ւրբ է ինձ, երբ մկրտված
Արտասուքով ու կնքած,
Դու հանձնեցիր ինձ հիշատակ,
Հայրենիքի նվիրված:
Թե մեռանիմ, դու մի՛ սգար,
Իմացի'ր որ տարեցի
Դեպի մահու արքայություն
Իմ հետ քանի թշնամի:
Ասաց, վազեց դեպի հանդես
Ավստրիացոց հանդիման,
Յուր արյունով գնել հավերժ
Ազատություն իտալյան:
Ո՛հ, իմ սիրտը կտրատվում է
Տեսանելով այսպես սեր
Դեպի թշվառ մի հայրենիք,
Որ ոտնակոխ եղած էր:
Սորա կեսը, կեսի կեսը,
Գեթ երևեր մեր ազգում.
Բայց մեր կանայք... ո՜ւր Եղիշե,
Ո՜Ւր մեր տիկնայք փափկասուն:
Ո՛հ... արտասուք ինձ խեղդում են,
Այլ չեմ կարող բան խոսել.
Չէ՛... թշվառ չէ Իտալիան,
Եթե կանայք այսպես են:

Հարցեր և առաջադրանքներ
Ինչի՞ մասին է «Իտալացի աղջկա երգը» բանաստեղծությունը:
Քույրն ի՞նչ խոսքով է ոգևորում եղբորը։
«Իտալացի աղջկա երգը» բանաստեղծությունը Հայաստանի Հանրապետության խորհրդանշաններից ո՞ր մեկն է։  
Հարցերին պատասխանելու կամ առաջադրանքները կատարելու համար սովորողը պետք է իմանա․
Բանաստեղծության մեջ իտալացի աղջիկը դրոշ է կարում եղբոր համար, որ նա գնա կռվի հայրենիքի համար։ Նալբանդյանը բանաստեղծությամբ նկարագրում է հայրենիքի փրկության համար մարդու պայքարի ցանկությունը։
Հնարավոր պատասխան՝ 6-12-րդ տները։
«Իտալացի աղջկա երգը» բանաստեղծությունը Հայաստանի Հանրապետության օրհներգի խոսքերն է։

Բառագիտություն
Տրված բառերի նշանակություններն են՝
[bookmark: _Hlk113571999][bookmark: _Hlk115996956]յուր– իր
գեթ– թեկուզ, գոնե
փողփողալ – ծածանվել, տատանվել
հաճենալ – որևէ բան անել, որ դուր գալ
ուխտել – երդվել
Նշված բառերի հոմանիշներն են՝ 
[bookmark: _Hlk115997119][bookmark: _Hlk113572021]ցնծալ-ուրախանալ
թերություն– բարդություն
ճրագ- լույս
մաքուր – պարզ
Նշված բառերի հականիշներն են՝
[bookmark: _Hlk115997134][bookmark: _Hlk113572033]օրինական – ապօրինի
հավիտենական – անցողիկ 
բերկրանք – թախիծ
մաքուր– պղտոր, կեղտոտ

[bookmark: _Hlk115997545]Քերականություն – Դերանուն, դերանվան տեսակները, էջ 60
[bookmark: _Hlk113483641]Դերանուն կոչվում են այն բառերը, որոնք մատնացույց են անում առարկա, հատկանիշ, քանակ` առանց դրանք անվանելու:
Դերանունները ութ տեսակի են` անձնական, ցուցական, փոխադարձ, հարցական, հարաբերական, որոշյալ, անորոշ, ժխտական:
Անձնական դերանունները մատնացույց են անում խոսող, խոսակից կամ մի երրորդ անձ` առանց դրանց անվանելու:Անձնական դերանուններն են՝ ես, ինքս, մենք, ինքներս, դու, ինքդ, դուք, ինքներդ, նա, ինքը, նրանք, իրենք:
Ցուցական դերանունները մատնացույց են անում առարկա, հատկություն, քանակ, տեղ և ձև՝ առանց դրանք անվանելու:Ցուցական դերանուններն են` սա, դա, նա, այս, այդ, այն, սույն, նույն, միևնույն, մյուս, այսպես, այդպես, այնպես, այսպիսի, այդպիսի, այնպիսի, նույնպիսի, այսքան, այդքան, այնքան, նույնքան, այսչափ, այդչափ, այնչափ, նույնչափ, այստեղ, այդտեղ, այնտեղ:
Փոխադարձ դերանունները ցույց են տալիս փոխադարձ հարաբերությամբ միմյանց հետ կապված առարկաներ կամ անձեր՝ առանց դրանք անվանելու:Փոխադարձ դերանուններն են` իրար, միմյանց, մեկմեկու կամ մեկմեկի:
Հարցական դերանունները արտահայտում են հարցում խոսողին ծանոթ անձի կամ առարկայի, սրանց հատկության, թվի, գործողության տեղի, ժամանակի, ձևի և այլնի մասին՝ առանց դրանք անվանելու: Հարցական դերանուններն են` ո՞վ, ի՞նչ, ինչպիսի՞, ինչքա՞ն, ինչպե՞ս, ինչու՞, ո՞ր, ո՞րը, որքա՞ն, որչա՞փ, որպիսի՞, ո՞րերորդ, որտե՞ղ, ե՞րբ, ու՞ր, քանի՞, քանի՞սը, քանի՞երորդ:
Հարաբերական դերանունները նույն հարցական դերանուններն են, որոնք, սակայն, արտահայտում են ոչ թե հարցում, այլ մի նախադասություն կապում են մյուսին։ 
Որոշյալ դերանունները մատնացույց են անում առարկաների կամ անձերի հայտնի, որոշյալ ամբողջություն` միասնաբար կամ առանձին-առանձին վերցրած, առանց դրանք անվանելու:Որոշյալ դերանուններն են՝ ամբողջ, ամեն, ամեն մի, բոլոր, յուրաքանչյուր, ողջ, համայն, ամենայն, ամբողջը, ամենը, ամեն ինչ, ամեն մեկը, ամեն ոք, ամենքը, բոլորը, յուրաքանչյուրը, յուրաքանչյուր ոք, ողջը:
Անորոշ դերանունները մատնացույց են անում անորոշ անձ, առարկա և կամ անձի ու առարկայի անորոշ հատկություն, քանակ` առանց դրանք անվանելու:Անորոշ դերանուններն են` ինչ-որ, ինչ-ինչ, ոմն, մեկը, մեկնումեկը, մի, մի քանի, մի քանիսը, ուրիշ, այլ, այսինչ, այնինչ, որոշ, որևէ, ովևէ, երբևէ, երբևիցե, որևիցե:
Ժխտական դերանունները մատնացույց են անում ամբողջությամբ ժխտվող առարկաներ կամ անձեր, առանց դրանք անվանելու: Ժխտական դերանուններն են` ոչ ոք, ոչինչ, ոչ մի, ոչ մեկը:
Հարցեր և առաջադրանքներ
[bookmark: _Hlk95600750][bookmark: _Hlk98454251]Ո՞րն է դերանունը։ Բերել օրինակներ։
[bookmark: _Hlk113483580]Որո՞նք են տեսակները: Բերել օրինակներ։
Հանձնարարություններ
Որոշել, թե որ տեսակի են հետևյալ դերանունները և դրանցով կազմել մեկական նախադասություն՝ յուրաքանչյուր, ողջ, երբևէ, միմյանց, ոչինչ։
[bookmark: _Hlk141090314]Դասարանում բանավոր, իսկ տանը գրավոր կատարել հետևյալ հանձնարարությունները -  էջ 61, 2-րդ։

Ուղղագրություն  - Է-ի և ե-ի արտասանությունը և ուղղագրությունը
1. [bookmark: _Hlk115997627]Բառասկզբում լսվող է հնչյունը գրվում է է տառով. օրինակ՝ էջ, էշ, էկրան, է, էի, էիր, էր, էինք, էիք, էին, Էջմիածին, Էրեբունի:
· Բացառություն՝ եմ, ես, ենք, եք, են օժանդակ բայի սկզբում լսվող է հնչյունը գրվում է ե տառով. օրինակ՝ գրում եմ, գրում ես, կարդում ենք, կարդում եք, վազում են:
2. Բառամիջում և բառավերջում լսվող է հնչյունը գրվում է ե տառով. օրինակ՝ գրել /ԳԸՐԷԼ/, երբևիցե /ԵՐՓԷՎԻՑԷ/, բերել /ԲԷՐԷԼ/:
3. Բառամիջում և բառավերջում է գրում ենք, եթե ունենք է-ով սկսվող արմատ. օրինակ՝ 
Է		- երբևէ, ինչևէ, որևէ, մանրէ, մանրէաբան, հնէաբան, անէանալ
էջ 		- առէջ, ելևէջ, վայրէջք
էկրան		- լայնէկրան, հեռուստաէկրան
էներգիա 	- էլեկտրաէներգիա 
4. Բառասկզբում լսվող ՅԷ հնչյունախումբը գրվում է մեկ տառով՝ ե. օրինակ՝ ես, երգ, եղնիկ, ելարան, եռյակ:
5. Բաղաձայնից հետո ե տառն արտասանվում է է. օրինակ՝  տասներկու /ՏԱՍՆԷՐԿՈՒ, մեներգ /ՄԷՆԷՐԳ/:
6. Ձայնավորից հետո ե տառն արտասանվում է ՅԷ. օրինակ՝ ամենաերկար /ԱՄԷՆԱՅԷՐԿԱՐ/, վրաերթ /ՎԸՐԱՅԷՐԹ/:
7. Կ /ԿԸ/, Չ /ՉԸ/ մասնիկներից հետո ե տառն արտասանվում է ՅԷ. օրինակ՝ կերգեմ /ԿԸՅԷՐԳԷՄ/, չերազել /ՉԸՅԷՐԱԶԷԼ/:
Հարցեր և առաջադրանքներ
· Բացատրիր որոնք են «Է»-ի և «Ե»-ի ուղղագրական և ուղղախոսական կանոնները բառասկզբում, բառամիջում, բառավերջում, բարդ բառերում, բաղաձաններից և ձայնավորներից հետո։ Բեր օրինակներ։

Հանձնարարություններ
· Բաց թողնված տեղերում լրացնել է կամ ե։ 
[bookmark: _Hlk141089931]բեր—լ, երբևից—, որև—, վրա—րթ, —լակ,  տասն—րեք, վայր—ջք ։

Մշակույթ –  Նալբանդյանի կենսագրությունն ու ստեղծագործական գործունեությունը
Նալբանդյանը հեղափոխականի մի կերպար է իր ազգային գործունեության և բանաստեղծության մէջ։ Ծնվել և ապրել է Նոր-Նախիջևանում։ Երբեք կանոնավոր դպրոց չի հաճախել. սեփական կրթությունը իր անձնական ջանքերի և աշխատության արդյունքն է։ Նախիջևւանում Խալիպյան աղայի դեմ պաշտպանեց ժողովուրդի իրավունքը։ Խնդիրը չլուծեց՝ փախավ Մոսկվա և նշանակվեց հայոց լեզվի ուսուցիչ։
Այս պաշտոնին մնաց մեկ տարի միայն արգելքների պատճառով։ Մոսկվայի համալսարանում ընդունվեց որպես ազատ ունկնդիր՝ բժշկական ուղղությամբ։
    Մոսկվայում բարեկամությամբ կապվեց Ստեփանոս Նազարյանցի հետ, որի՝ 1858-ին հրատարակած “Հիյուսիսափայլի” ամենամեծ աջակիցը եղավ։ 1859-ին առողջական պատճառներով մեկնեց Եվրոպայի կարևոր կենտրոնները։ 1860-ին գնաց Կալկաթա, իր ծննդավայրը և ուրիշ կարուտյալ քաղաքների համար մեծահարուստ հնդկահայերից կտակված գումարները փոխադրելու։ Երբ 1862-ին վերադարձավ, ևս մեկ անգամ մեկնեց եվրոպական գլխավոր կենտրոնները ,բայց ենթարկվեց ոստիկանական քննության. նրա մոտ գտան ռուս հեղափոխականների նամակներ։ Նալբանդյանը իբրև կասկածելի գործիչ բանտարկվեց երեք տարով։ Բանտից ազատվելուց արդեն շատ վատ էր նրա առողջական վիճակը՝ անբուժելի թոքախտ էր ։ Մահացավ 1866թ., մարտի 13-ին։
   Նալբանդյանի անունը գլխավորապես կապված է շուրջ տասնյակ հեղափոխական երգերի հետ , որոնց մէջ ցույց է տալիս ազատության սերն ու գաղափարը՝ բուռն ու կրքոտ շեշտով։ Այսպես Ազատն Աստուած , Մանկության օրեր , Մեր հայրենիք և այլն. ։ Իր բանաստեղծություններում ձգտում է հեղափոխությամբ արթնացնել ժողովրդին :
Հարցեր և առաջադրանքներ.
Ե՞րբ և որտե՞ղ է ծնվել Նալբանդյանը։
Որտե՞ղ է աշխատել։
Ե՞րբ է մահացել Նալբանդյանը։
Հայաստանի Հանրապետության օրհներգը սովորել անգիր։
Աշակերտների հետ քննարկել կենսագրության բովանդակությունը։
Աշակերտների պատասխանները ամփոփել։
Հարցերին պատասխանելու կամ առաջադրանքները կատարելու համար սովորողը պետք է կարողանա․
լսել և կարդալ ներկայացված նյութը և վերարտադրել սեփական խոսքերով և պատասխանել նյութին վերաբերվող հարցերին,   
բացատրել հանձնարարված բառերը,
մասնակցել խմբային աշխատանքին,
հասկանալ դերանունը, դերանվանի տեսակները և կարողանալ բերել օրինակներ։
